
Shri Girisha Ashtakam

શ્રીગિરીશાષ્ટકમ્

ક્ષીરામ્ભોરાશિતૂણં ધૃતપરશુધનુઃશૂલદીવ્યત્કૃપાણં
ગૌરીકાન્તાભિરામં નિટિલહુતવહજ્વાલનિર્દગ્ધકામમ્ ।

તારક્ષ્માભૃદ્વિહારં સકલભુવનભૃન્નાગરાટ્કણ્ઠહારં
વીરં રૌદ્રાધિદૈવં શરણશિવકરં શ્રીગિરીશં ભજેઽહમ્ ॥ ૧॥

સત્યાનન્દસ્વરૂપં કનકમણિગણપ્રસ્ફુરન્મેરુચાપં
કૃત્યાકૃત્યાદિદૂરં ચિદમૃતસરસીવીચિકાન્તર્વિહારમ્   ।

શ્રુત્યન્તસ્તૂયમાનં નતજનસદનાસન્નચઞ્ચન્નિધાનં
પ્રત્યદ્રિ ક્રીડમાનં પ્રણવમયરથં શ્રીગિરીશં ભજેઽહમ્ ॥ ૨॥

કૈલાસગ્રાવતુલ્યોજ્જ્વલવૃષભકુલાધ્યક્ષસન્નદ્ધકેતું
લોલદ્દુગ્ધપ્રવાહાર્ગલમકુટતટીવેષ્ટિતાહીન્દ્રસેતુમ્  ।

પઞ્ચાશદ્વર્ણધાતું હરિકમલભવોત્પત્તિનિષ્પત્તિહેતું
પઞ્ચાસ્યં શ્રુત્યુપાસ્યં નિરવધિયશસં શ્રીગિરીશં ભજેઽહમ્ ॥ ૩॥

ભીમં સોમં શિવં શઙ્કરમભવમજં વિશ્વલોકૈકબીજં
રુદ્રં મુદ્રીકૃતાઘં પશુપતિગમનં વીરભદ્રં વિનિદ્રમ્ ।

શર્વં સર્વંસહામણ્ડલમહિતરથં સત્પથં નિર્વિરોધં 
નાદં વેદાવિભેદં વરદમભયદં શ્રીગિરીશં ભજેઽહમ્ ॥ ૪॥

જ્યોતીરૂપં દુરાપં વિલયજલધરોદ્દણ્ડચણ્ડાટ્ટહાસં
વિદ્યુદ્વલ્લીમતલ્લીરુચિરપટુજટાનદ્ધમુગ્ધેન્દુખણ્ડમ્ ।

પ્રાગ્દ્વારે ભૃઙ્ગિલાસં (લાસ્ય) પ્રતિદિશગણકોલાહલાપૂર્ણકર્ણં
વર્ણપ્રાકારમધ્યસ્થિતમણિસદનં શ્રીગિરીશં ભજેઽહમ્ ॥ ૫॥

ચિદ્વિદ્યામૂલકન્દં રદનરુચિપરિષ્કાસિતારણ્યકુન્દં
મૃદ્વીગોક્ષીરપૂરામૃતરસમધુરામ્નાયગેયં યજેય ।

વિદ્વત્પાલીસદાપૂજિતપદકમલં નિર્મલં નિર્વિકલ્પં 
વ્યાલાકલ્પં ચિરાયુર્મુનિસુતવિનુતં શ્રીગિરીશં ભજેઽહમ્ ॥ ૬॥

શ્રીગિરીશાષ્ટકમ્

ષટ્ત્રિંશત્તત્ત્વશ   ‍ૃઙ્ગોત્તરપદવિચરત્સૂક્ષ્મચિત્સ્થાણુરૂપં
સપ્તાધોલોકબાહ્યાન્તરકુહરતમઃ ખણ્ડનોદ્દણ્ડહાસમ્ ।

સૌમ્યં ગમ્યાદિગમ્યં શરણજનમનોહારિશય્યાન્તરસ્થં
સમ્યક્સૌભાગ્યરેખાઞ્ચિતપદયુગલં શ્રીગિરીશં ભજેઽહમ્ ॥ ૭॥

ન્યગ્રોધક્ષ્માજમૂલે સ્ફટિકમણિમયસ્વચ્છપીઠાધિવાસં
સર્વજ્ઞં ભક્તબન્ધું પ્રવિમલકરુણાસારવદ્દુગ્ધસિન્ધુમ્  ।

પ્રત્યક્ષાદૃષ્ટમૂર્તિં  દશદિગધિપતિં  વિશ્વકૃદ્દિવ્યમૂર્તિં 
જ્યોતિર્લિઙ્ગં    નિરઙ્ગં  નિરવધિમપરં શ્રીગિરીશં ભજેઽહમ્ ॥ ૮॥

ગિર્યષ્ટકમિદં પુણ્યં યઃ પઠેત્સતતં નરઃ ।
શિવલોકમવાપ્નોતિ શિવેન સહ મોદતે ॥ ૯॥
॥ ઇતિ શ્રીગિરીશાષ્ટકં સમ્પૂર્ણમ્ ॥

